
 MANDAG 13. AUGUST 2012 · STAVANGER AFTENBLAD14

ØKONOMI

STAVANGER
– Storbritannia og Skandinavia 
ligg i eit område som har hatt 
låge temperaturar. Men elles 
har den nordlege halvkula vore 
veldig varm i sommar. Juli-tem-
peraturen var ein av dei to-tre 
varmaste temperaturane som 
er målt på 150 år. Også juni var 
varm på den nordlege halvkula, 
seier klimaforskar og professor 
Helge Drange ved Bjerknessen-
teret i Bergen.

Er årets sommar det me 
kan innstilla oss på framover? 
Nei, Drange trur ikkje dei låge 
sommartemperaturane me i år 
har opplevd i Norge blir ein ny 
trend. 

– Eg trur det er tilfeldig at 
Vest-Europa har hatt det så 
kaldt i år. Me har hatt eit inn-
slag av nordleg vind, som har 
gitt oss temperaturar under det 
normale. Neste sommar kan bli 
heilt forskjellig. Denne somma-
ren seier lite og ingenting om 
den neste, meiner Drange. Men 
han tar eit lite atterhald:

– Det me likevel veit noko 
om, er den langsiktige trenden. 
Den globale temperaturen og 
temperaturen på den nordlege 
halvkula sett under eitt, er på 
veg oppover. 

– Likevel vil temperatura-
ne variera frå år til år, og no-
kre somrar vil vera kjølige. I år 
har me i Norge vore litt uheldig 
plassert, men dette kan fort for-
andra seg, meiner Drange.

Varmerekord 
Du skal ikkje så veldig langt 
frå Norge før bildet endrar seg. 
Grønland har dette året opplevd 
ein eksepsjonelt varm sommar. 
For første gong sidan satelitto-
vervåkinga starta er det regis-
trert issmelting over heile iso-
verflata på Grønland: Heilt opp 
til det høgaste punktet på rundt 
3200 meter over havet. 

– I år som føregåande år har 
Grønland hatt mykje sørleg 
vind som fraktar varmen opp. 
Dette er også med og forklarer 
kvifor me har fått nordleg vind 

i Norge. Me ligg i blindsona, 
og det kan jo ikkje vera sørle-
ge vindar overalt på den nord-
lege halvkula samtidig, forkla-
rer Drange.

I Arktis er isutbreiinga på eit 
rekordlågt nivå til å vera tidleg 
i august. Endå viktigare er det 
at isen raskt blir tynnare, fordi 
endringane då vil skje endå ras-
kare, ifølgje forskaren.

Ekstrem tørke i USA
Ein rask sveip over kloden, vi-
ser at ekstreme vêrhendingar 
i sommar har gitt folk langt al-
vorlegare ting enn badetempe-
raturen å tenka på: 
  Flaumen i Filippinane sin 
hovudstad Manila tvang 
250.000 menneske på flukt.
  Folk i Beijing opplevde den 
verste flaumen på over 60 år. 
  USA er ramma av ekstrem 
tørke som gir alvorlege pro-
blem med matproduksjonen.
  India: Monsunen har feila, 
noko rammar millionar av 
bønder.

Tørken i USA og andre for-
mer for ekstremvêr blir direk-
te knytt til global oppvarming 

i ein fersk studie frå Nasa-for-
skaren James Hansen.

TURID FURDAL

Norge: Kald flekk på heit klode
 Du har alt kjent det på kroppen. Tar du fugleperspektivet over den nord-

lege halvkula , ser du på figuren ein blå flekk der det i sommar var uvanleg 
kaldt, medan det andre stader var varmare enn normalt.

Norge: Kald flekk på heit klode
Klima  Sommarvêret

Figuren viser korleis temperaturen frå 1. juni til 5. august i år avviker frå 
normaltemperaturen (i åra 1981-2010). Jo varmare/raudare farge, jo høga-
re temperatur enn normalt. Blå farge viser temperatur under normalen. 
Norge (og Vest-Europa) ligg i det lyseblå feltet litt under midten.  
FOTO: NOAA EARTH SYSTEM RESEARCH LABORATORY

